
HESABATI
Hesabat dövrü ərzində xarici ölkələrdə yaşayan azərbaycanlıların təşkilatlanması, Azərbaycan icmalarının strukturunun təkmilləşdirilməsi və onların fəaliyyətinin koordinasiya edilməsi işinin keyfiyyətcə yeni müstəviyə qaldırılması istiqamətində də bir sıra mühüm tədbirlər həyata keçirilmişdir. Bu dövrdə müxtəlif ölkələrdə yeni Azərbaycan icmaları təsis edilmiş, eyni ölkə ərazisində fəaliyyət göstərən icmaların fəaliyyətinin əlaqələndirilməsi məqsədilə onların vahid mərkəzdə birləşdirilməsi istiqamətində tədbirlər görülmüşdir.  
Belə ki, 2007-ci ilin fevral ayında Nikolayev şəhərində Ukrayna Azərbaycanlıları Konqresi (UAK) rəhbər heyətinin səyyar iclası keçirilmişdir. İclasda UAK-ın Nikolayev, Krım, Xerson və Odessa regional təşkilatlarının başçıları və fəalları iştirak etmişlər. İclasda Konqresin qarşısında duran vəzifələr, ötən müddət ərzində gördüyü işlərlə bağlı müzakirələr aparılmışdır. 
Hesabat ilind\z Böyük Britaniyada yaşayan və təhsil alan azərbaycanlı gəncləri bir araya toplamağı, geniş şəbəkə qurmaqla Azərbaycanı Avropada layiqincə təmsil etməyi, milli bayram və adət-ənənələrimizi tanıtmağı, müxtəlif icmalarla münasibətlərin qurulmasını və genişləndirilməsini qarşısına məqsəd qoyan London Azərbaycanlı Gənclər Klubu faliyyətini daha da gücləndirmək üçün Klubun İdarə Heyətini yaratmışdır. İdarə Heyəti Klub üzvlərinin sayını artırmaq və təşkilatın əhatə dairəsini genişləndirmək üçün tədbirlər planı hazırlamışdır.

2007-ci ilin əvvəlində Fransadakı “Azərbaycan evi” cəmiyyətin yeni ofisi fəaliyyətə başlamışdır. Cəmiyyət qısa müddət ərzində Azərbaycan həqiqətlərini fransızlara çatdırmaq, ölkəmizlə bağlı bir-birindən maraqlı tədbirlərin keçirilməsi sahəsində əhəmiyyətli işlər görməyə müvəffəq olmuşdur.

2007-ci ilin mart ayının 10-da Bakıda Avropa Azərbaycanlıları Konqresinin II qurultayı keçirilmişdir. Qurultayın işində Avropanın 30-dan çox ölkəsində fəaliyyət göstərən 84 Azərbaycan diaspor təşkilatından 139 nümayəndə iştirak etmişdir. 

Toplantıda təsis qurultayından keçən dövr ərzində təşkilatın fəaliyyətinə həsr olunmuş hesabat məruzəsi dinlənilmişdir. Tədbirdə AAK-ın Avropadakı diaspor fəaliyyətinin genişləndirilməsi, buradakı soydaşlarımızın ideya-siyasi birliyinin daha da gücləndirilməsi, qitədəki Azərbaycan dərnəklərinin, icmalarının, federasiyalarının və başqa diaspor təşkilatlarının fəaliyyətinin koordinasiya imkanlarının artırılması məsələləri geniş müzakirə olunmuşdur. Bundan başqa, Ermənistan-Azərbaycan, Dağlıq Qarabağ münaqişəsinin həlli yolunda dövlətimizin ədalətli mövqeyinin Avropanın aparıcı ölkələrində dəstəklənməsi və bu sahədə ciddi addımların atılması ilə bağlı da təkliflər səsləndirilmişdir. 

Qurultayda Azərbaycan icmalarının türk diasporu ilə əməkdaşlıq imkanları, Avropada Azərbaycan lobbisinin yaradılması istiqamətində görüləcək tədbirlər, AAK-ın digər regionlardakı federasiya və təşkilatlarla əlaqələrinin qurulması, qurumun operativ idarə olunması məqsədilə daimi qərargahın yaradılması və digər məsələlər də diqqət mərkəzində olmuşdur. 
Toplantının sonunda  Qurultay iştirakçıları adından Azərbaycan Respublikasının Prezidenti cənab İlham Əliyevə müraciət, Ermənistan-Azərbaycan, Dağlıq Qarabağ münaqişəsi ilə bağlı Beynəlxalq təşkilatlara müraciət və Qurultayın Qətnaməsi qəbul edilmişdir. 

Qurultayın qətnaməsinə uyğun olaraq 2007-ci ilin may ayında  Avropa Azərbaycanlıları Konqresinin 2007-2009-cu illəri əhatə edən fəaliyyət proqramının layihəsi hazırlanmışdır. 
2007-ci il iyul ayının 6-da Mayns Bələdiyyəsinin binasında Avropa Azərbaycanlıları Konqresi Icraiyyə Komitəsinin iclası keçirilmişdir. İclasda Almaniya, Litva, Bolqarıstan, Macarıstan, Çexiya, Rusiyadakı diaspor təşkilatlarımızın, o cümlədən Benilüks Azərbaycanlıları Konqresinin rəhbərləri iştirak etmişlər. Xarici Ölkələrdə Yaşayan Azərbaycanlılarla İş üzrə Dövlət Komitəsinin sədri N.İbrahimovun və Mayns şəhər bələdiyyəsinin sədri Yens Boytelin də iştirak etdiyi toplantıda Avropa Azərbaycanlıları Konqresinin II Qurultayının yekunları müzakirə olunmuşdur. 

İcraiyyə Komitəsinin iclasında Avropa Azərbaycanlıları Konqresinin 2007-2009-cu illər üçün nəzərdə tutulmuş Fəaliyyət Proqramının layihəsi də müzakirə olunmuşdur. İclasda Fəaliyyət Proqramı təsdirlənmiş və qərara alınmışdır ki, iki ay müddətinə bu sənəddən irəli gələn tədbirlər planı hazırlansın. Proqramda nəzərdə tutulmuş vəzifələrin həyata keçirilməsini əlaqələndirmək İcraiyyə Komitəsinin üzvlərinə və AAK-ın Əlaqələndirici Katibliyinə həvalə edilmişdir. 

İcraiyyə Komitəsinin qərarında Avropa Azərbaycanlıları Konqresinin xüsusi mükafatının  təsis edilməsi də nəzərdə tutulmuşdur. 
Hesabat dövründə Özbəkistanın Sır-Dərya vilayətində Azərbaycan Mədəniyyət Mərkəzi yaradılmışdır. 
Bundan başqa, Rusiya Federasiyasının Norilsk şəhərində yaşayan 20 mindən çox azərbaycanlını öz ətrafında birləşdirən Azərbaycan Diasporu ictimai hərəkatının  təşəbbüsü ilə Norilskdə Azərbaycan Mədəniyyət Mərkəzi yaradılmışdır. 
2007-ci ilin may ayında Kiyevdə Ukrayna Azərbaycanlıları Konqresinin  yeni ofisinin açılışı olmuşdur. Əsaslı təmir olunmuş ofis müasir mebel, kompyuter texnikası, faksimil rabitə və sair avadanlıqlarla təchiz edilmiş, burada normal iş üçün hər cür şərait yaradılmışdır. 

2007-ci il  aprel ayının 10-da  Fransanın Strasburq şəhərində Azərbaycanlı Tələbələrin Avropa Forumunun Strasburq şöbəsi yaradılmışdır. 
2007-ci ilin may ayının 14-də Brüssel şəhərində Azərbaycanlı Tələbələrin İkinci Avropa Forumu keçirilmişdir. Avropa Parlamentində keçirilən forumda Almaniya, Fransa, İtaliya, Belçikada və digər Avropa ölkələrində təhsil alan azərbaycanlı tələbələrlə bərabər, Azərbaycan dövlət nümayəndələri və respublikamızdakı gənclər təşkilatlarının təmsilçilələri də iştirak etmişlər. 
 

May ayının 28-də ABŞ-ın Kaliforniya ştatının İrvinq şəhərində fəaliyyət göstərən Amerikanın Azərbaycan Şurasının (AAŞ) baş qərargahının açılış mərasimi keçirilmişdir. AAŞ Amerika və Azərbaycan xalqları arasında mədəni dialoqun yaradılması, əlaqələrin genişləndirilməsi, yerli hakimiyyət orqanları ilə Azərbaycan icması arasında münasibətləri möhkəmləndirmək istiqamətində çalışacaqdır. 
2007-ci il iyul ayının 6-da Almaniya Federativ Respublikasında fəaliyyət göstərən Azərbaycan diaspor təşkilatlarının birgə toplantısı keçirilmişdir. Azərbaycan Respublikasının Almaniyadakı səfirliyinin təşəbbüsü və Dövlət Komitəsinin dəstəyi ilə keçirilən bu toplantının əsas məqsədi AFR-dəki Azərbaycan icmalarının fəaliyyətinin koordinasiya edilməsi ilə bağlı müzakirələr aparmaqdan ibarət olmuşdur. Aparılmış müzakirələrin nəticəsi olaraq Almaniyadakı Azərbaycan diaspor təşkilatlarının Məşvərət Şurası yaradılmışdır. Məşvərət Şurası Almaniyadakı Azərbaycan icmalarının fəaliyyətini əlaqələndirmək üçün onların könüllü şəkildə iştirak etdikləri məşvərətçi orqandır. 

2007-ci il iyul ayının 7-8-də Dövlət Komitəsinin rəhbərliyinin iştirakı ilə Köln şəhərində Dünya Azərbaycanlıları Konqresinin IX Qurultayı keçirilmişdir. Qurultayda Konqresin nizamnamə və strukturunda dəyişiklik edilmiş və 17 nəfərdən ibarət yeni İdarə Heyəti yaradılmışdır. Nizamnaməyə edilmiş dəyişikliyə uyğun olaraq sədrin seçilməsi səlahiyyəti qurultaydan alınaraq İdarə heyətinə həvalə edilmişdir. Dünya Azərbaycanlıları Əlaqələndirmə Şurasının üzvü Q.Təbrizi DAK-ın yeni sədri seçilmişdir. 
Sentyabr ayında isə Polşadakı “Qafqaz evi” cəmiyyəti öz fəaliyyətini rəsmiləşdirmişdir. Bu ilin martında Varşava şəhərində təsis edilmiş “Qafqaz evi” rəsmi qeydiyyata alınmışdır. “Qafqaz evi”ndə bu ölkədə yaşayan Azərbaycan, Gürcüstan və Ermənistandan olan nümayəndələr iştirak edəcəklər. Digər Qafqaz xalqları nümayəndələrinin də qurumda iştirakı nəzərdə tutulur. 
“Qafqaz evi” adlı qurum ilk dəfə Birinci Dünya müharibəsi zamanı Polşaya köçən qafqazlı miqrantlar tərəfindən yaradılmışdır. 
Sentyabr ayında Danimarkada yaşayan Azərbaycan diasporunun üzvləri “Azərbaycan qadını Danimarkada” adlı yeni bir təşkilat yaratmışlar. 
“Azərbaycan qadını Danimarkada” təşkilatı bu ölkədəki “Vətən” cəmiyyəti ilə sıx əlaqələr qurmuş, onlar bütün tədbirləri birlikdə həyata keçirirlər. 

Oktyabrın 18-də Nyu-Yorkda Azərbaycanın Müstəqillik günü və Azərbaycan Amerika Cəmiyyətinin (AAC) yaradılmasının 50 illiyi qeyd olunmuşdur. Dövlət komitəsinin əməkdaşlarının da iştirak etdikləri yubiley tədbirləri Nyu-Yorkun Manhetten hissəsindəki “Broadway” küçəsində Azərbaycan və ABŞ bayraqlarının qaldırılması ilə başlanmışdır. “Bruklin Borough Hall”ın binasında davam edən yubiley tədbirində Azərbaycan Prezidenti İlham Əliyevin və  ABŞ Prezidenti Corc Buşun Amerika Azərbaycan Cəmiyyətini 50 illiyi münasibətilə təbrik məktubları  oxumuşdur. 
Oktyabrın 21-də Kanadanın Toronto şəhərində Kanada Azərbaycan Assosiasiyaları Assambleyasının (KAAA) növbəti Qurultayı keçirilmişdir. Qurultayda Kanadanın Monreal, Ottava, Toronto, Hamilton və London şəhərlərində fəaliyyət göstərən Assambleyaya üzv diaspor təşkilatlarının nümayəndələri iştirak etmişlər.. 

2007-ci ilin noyabr ayında Londonda fəaliyyət göstərən Azərbaycanlı Gənclər Klubunun təsis etdiyi “Sara Xatun” Qadın Cəmiyyətinin ilk toplantısı keçirilmişdir. Toplantıda qurumun fəaliyyət planı müzakirə olunmuş, “Sara Xatun” Qadın Cəmiyyətinin genişlənərək Avropanın digər dövlətlərini də əhatə etməsi istiqamətində davamlı iş aparılması qərara alınmışdır. 
2007-ci ilin dekabrında Moskvadakı “Bakı” kinoteatrında Ümumrusiya Azərbaycan Konqresi (ÜAK) Mərkəzi Şurasının ilin yekunlarına həsr olunmuş iclası keçirilmişdir. ÜAK-ın prezidenti, Rusiya İctimai Palatasının üzvü, akademik Məmməd Əliyev ötən il diasporumuzun əldə etdiyi uğurlar haqqında ətraflı məlumat vermiş, qarşıda duran vəzifələrdən bəhs etmişdir. Heydər Əliyev Fondunun Rusiya nümayəndəliyinin rəhbəri Leyla Əliyevanın, “Yedinaya Rossiya” Partiyası təmsilçilərinin də iştirak etdikləri iclasda Rusiya Federasiyasının 70 subyektindən gəlmiş Azərbaycan diasporu rəhbərlərinin məruzələri maraqla qarşılanmışdır. Sonra Ümumrusiya Azərbaycan Konqresinin müxtəlif nominasiyalarda mükafatları verilmişdir. Konqres adından “Crocus İnternational” şirkətinin vitse-prezidenti Emin Ağalarov “Diasporun şərəf və ləyaqəti” nominasiyasında mükafatı xalq artisti Müslüm Maqomayevə, Konqresin prezidenti Məmməd Əliyev “Gənclik diasporun gələcəyidir” nominasiyasında “İlin gənc siyasətçisi” mükafatını Heydər Əliyev Fondunun Rusiya nümayəndəliyinin rəhbəri Leyla Əliyevaya təqdim etmişlər. 

İsrail dövlətinin ərazisində məskunlaşmış yüz min nəfərdən çox Azərbaycandan köçmüş yəhudini təmsi edən bir qrup İsrail vətəndaşının təşəbbüsü ilə aprel ayının 12-də Tel-Əviv şəhərində Azərbaycan-İsrail Beynəlxalq Assosiasiyasının təsis Qurultayı keçirilmişdir. Qurultayda İsrail Baş nazirinin müavini, strateji planlaşdırma naziri Aviqdor Liberman, Baş nazirin müavini, nəqliyyat naziri Şaul Mofaz, turizm naziri İsax Aranoviç, bu ölkənin bir sıra tanınmış ictimai xadimləri, kütləvi informasiya vasitələrinin nümayəndələri iştirak etmişdir. 

Qurultayda İsralin 26 şəhərində yaşayan 30 minə yaxın Azərbaycanda köçmüş yəhudini təmsil edən 30 Azərbaycan icması tərəfindən seçilmiş 408 nəfər nümayəndə iştirak etmişdir. 

Xarici Ölkələrdə Yaşayan Azərbaycanlılarla İş üzrə Dövlət Komitəsinin sədri Nazim İbrahimov Qurultayda çıxış etmişdir. Dövlət Komitəsinin sədri Azərbaycan-İsrail Beynəlxalq Assosiasiyasının yaradılmasını Azərbaycan diasporunun həyatında mühüm hadisə kimi qiymətləndirərək, bu təşkilatın xalqlarımız və ölkələrimiz arasında münasibətlərə böyük təkan verəcəyinə inandığını vurğulamışdır. 

Qurultayda çıxış edən digər nümayəndə və qonaqlar da Assosiasiyanın yaradılmasının əhəmiyyətini yüksək qiymətlənirmiş, təşkilatın fəaliyyətinə uğurlar arzulamışlar. 

Assosiasiyanın proqram və nizamnaməsi təsdiq edildikdən sonra Qurultay nümayəndələrinin yekdil rəyi əsasında İsrail Parlamentinin deputatı İosif Şaqal Azərbaycan-İsrail Beynəlxalq Assosiasiyasının sədri seçilmişdir. Daha sonra regionlar üzrə sədr müavinləri, Rəyasət Heyətinin, İdarə heyətinin, İctimai Şura və  Ağsaqallar Şurasının üzvləri seçilmiş,  Təşkilatın nəzdində müxtəlif sahələr üzrə fəaliyyət göstərəcək 12 komitə yaradılmışdır.  

Yekunda Qurultayın qətnaməsi və iştirakçıldar adından Azərbaycan Prezidentinə və İsrail Baş nazirinə müraciət qəbul edilmişdir. 

***
Xarici Ölkələrdə Yaşayan Azərbaycanlılarla İş üzrə Dövlət Komitəsi hesabat dövrü ərzində dünyanın müxtəlif ölkələrində yaşayan tanınmış siyasət adamları, ictimai xadimlər, ziyalılarla əlaqələrin inkişaf etdirilməsinə, Azərbaycana dost münasibət bəsləyən insanlarla əməkdaşlığın genişləndirilməsi, güclü Azərbaycan lobbisinin formalaşdırılması istiqamətində də bir sıra tədbirlər həyata keçirmişdir. 

Hesabat dövründə Litva Respublikasının Baş Naziri Gediminas Kirkilas Litva Respublikasının Höküməti nəzdində fəaliyyət göstərən Milli İcmalar Şurasının üzvləri ilə görüşmüşdür. Görüş zamanı Litva-Azərbaycan mədəniyyətlərarası dialoqunun genişləndirilməsi məsələlərinə toxunulmuş və xalqlar arasında bu cür dialoqun aparılmasında, hər iki ölkədə fəaliyyət göstərən qeyri hökümət təşkilatlarının, o cümlədən diaspor qurumlarının əhəmiyyətli rolu olduğunu vurğulanmışdır. Cəmiyyət üzvləri 2007-ci ildə həyata keçirilməsi nəzərdə tutulmuş "Litva-Azərbaycan mədəniyyətlərarası dialoqu" layihəsini Baş Nazirə təqdim etmişdir. 

Cari ilin may ayında Mayns Azərbaycan Cəmiyyətinin təşəbbüsü ilə Almaniya Federativ Respublikası Maynz şəhər Bələdiyyəsinin başçısı Yens Boytelin rəhbərlik etdiyi nümayəndə heyəti Azərbaycanda səfərdə olmuşdur.  Qonaqların bir sıra dövlət qurumlarında – Sənaye və Energetika Nazirliyində, Mədəniyyət və Turizm Nazirliyində, eləcə də Ticarət Sənaye Palatasında, Yəhudi məbədində, Pravoslav kilsəsində olmuş, Azərbaycanın bir sıra rayonlarında məskunlaşmış məcburi köçkünlərin vəziyyəti ilə tanış olmuşlar. Azərbaycan Respublikasının Prezidenti cənab İlham Əliyev nümayəndə heyətini qəbul etmişdir. 
2007-ci il may ayının 2-4-də İstanbul  şəhərində Mərmərə Qrupu Strateji və Sosial Araşdırmalar Vəqfinin təşəbbüsü ilə  Avrasiya ölkələri X İqtisadi Zirvəsi keçirilmişdir. Avrasiya İqtisadi Əməkdaşlıq Sammitində 27 ölkədən 400-dən  yuxarı  nümayəndə iştirak etmişdir. Müzakirələr zamanı bir sıra məsələlər, o cümlədən qloballaşma prosesində diasporların iştirakı, lobbi quruculuğu işinin mahiyyəti ilə bağlı müzakirələr aparılmışdır. 
2007-ci il iyul ayının 5-də Dövlət Komitəsinin sədri Almaniyaya səfəri zamanı Mayns şəhər bələdiyyəsinin başçısı Yens Boytellə görüşmüşdür. Görüş zamanı Y.Boytel 2007-ci ilin may ayında Azərbaycanda səfərdə olduğu müddətdə ölkəmiz haqqında çox zəngin məlumatlar əldə etdiyini bildirmişdir. Y.Boytel 147 min nəfər Almaniya vətəndaşına «Azərbaycan haradadır!» sərlövhəli açıq məktubla müraciət etdiyini bildirərək söyləmişdir ki, həmin məktubda ölkəmiz haqqında bütün təəssüratlarını əks etdirmiş, Ermənistanın təcavüzkar siyasəti barədə məlumat vermişdir. 
Hesabat dövründə Almatıda Qazaxıstanın vilayət və rayonlarında fəaliyyət göstərən Ahıska türkləri dərnəkləri rəhbərlərinin yığıncağı keçirilmişdir. Tədbirdə Azərbaycan və Türk diaspor təşkilatları rəhbərlərinin Bakıda keçirilən birinci Forumunun nəticələri geniş müzakirə olunmuşdur. 

May ayının 19-da Nyu-York şəhərinə ənənəvi Türk yürüşü təşkil edilmişdir. Yürüşdə Türk icmaları ilə yanaşı Azərbaycan diaspor təşkilatlarının təmsilçiləri də fəal iştirak etmişlər. Azərbaycan Respublikasının dövlət rəsmilərinin qatıldığı aksiyada türk xalqlarının problemləri qabardılmış, xalqlarımızın məruz qaldıqları haqsızlıqlaq diqqətə çatdırılmışdır. Yürüş başa çatdıqdan sonra Azərbaycan incəsən ustaları konsert proqrammı ilə çıxış etmişlər. ABŞ-da səfər çərçivəsində Dövlət Komitəsinin sədri N.İbrahimov yəhudi diasporunun nümayəndələri ilə bir sıra önəmli görüşlər keçirmişdir. N.İbrahimov Nyu-Yorkda fəaliyyət göstərən Əsas Amerika Yəhudi Təşkilatları Prezidentləri Konfransının mərkəzi ofisində bu təşkilatın nümayəndələri ilə görüşmüşdür. Görüşdə Azərbaycan  və Yəhudi icmaları ilə əməkdaşlığın inkişaf perpektivləri ilə bağlı fikir mübadiləsi aparılmışdır. 

Kanadanın Liberal Partiyasindan olan millət vəkili Ken Dreyden 2007-ci ilin may ayının 4-də Federasiyanın qərargahında Azərbaycan və türk icmalarının fəalları ilə görüşmüşdür. Görüşdə hər iki icmanı maraqlandıran məsələlər müzakirə edilmişdir. 
2007-ci ildə Kanada-Azərbaycan Əməkdaşlıq Assosiasiyasının Azərbaycanla Kanada arasında əməkdaşlığın, dostluğun və qarşılıqlı anlaşmanın inkişafına dair layihəsi Kanada dövləti tərəfindən müsbət qarşılanmışdır. Hər iki ölkənin iqtisadi və siyasi maraqlarına uyğun olan bu layihənin həyata keçirilməsi üçün Kanada Fondundan maliyyə yardımı ayrılmışdır. 

Kanada Azərbaycan Təskilatları Federasiyasının rəhbərliyi 20 Yanvar faciəsinin 17-ci ildönümü ilə əlaqədar təşkilatın hazırladığı tədbirlər planı çərçivəsində Ontario Əyalət Məclisinin deputatı David Zimmerlə görüşmüşdür. Görüşdə deputata Azərbaycan haqqında məlumat verilmiş, ölkəmizlə bağlı həqiqətləri əks etdirən materiallar, federasiyanın «20 Yanvar», «Xocalı» və «31 Mart» soyqırımları ilə bağlı nəşr etdirdiyi açıqçalar təqdim edilmişdir. Federasiya Kanadanın baş nazirinə, dövlət, hökumət və parlament üzvlərinə də müraciətlər göndərmişdir.
İyunun 11-12-də Fransanın Qrenobl şəhərində fəaliyyət göstərən “Təhsil və Tədqiqatların İnkişafı Üzrə Fransa - Azərbaycan Tələbə Assosiasiyası” Pyer Mendes Fransa Universitetinin dəstəyi ilə Azərbaycanın Avropaya inteqrasiyası mövzusunda beynəlxalq elmi-praktiki konfrans keçirmişdir. 
2007-ci il aprel ayında Azərbaycan-İsrail Beynəlxalq Assosiasiyasının təsis qurultayında iştirak etmək məqsədilə Dövlət Komitəsi sədrinin İsrailə səfəri zamanı bir sıra dövlət rəsmiləri ilə keçirilmiş görüşlərdə Azərbaycan və yəhudi diasporları arasında əməkdaşlığın inkişaf imkanları və perpektivləri müzakirə edilmişdir. 
2007-ci ilin iyulunda   Berlində ənənəvi “Türk-Avropa Mədəniyyəti Günü” şənliyi keçirilmişdir. Türk Camaatı Cəmiyyətininin “Biz Berlində görüşürük” devizi altında keçirdiyi sayca 6-cı izdihamlı dostluq şənliyində türk və türkdilli xalqların minlərlə nümayəndəsi iştirak etmişdir. Tədbiri türk və Azərbaycan diaspor təşkilatları birgə təşkil etmişlər. Azərbaycan diaspor təşkilatlarının nümayəndələri, Azərbaycan-Türk Dostluq və Əməkdaşlıq cəmiyyətləri fəallarının qatıldığı mərasimdə Dövlət Komitəsinin əməkdaşları da iştirak etmişlər. Tədbirdə məqsəd Almaniyada yaşayan iki milyona qədər türk ilə alman xalqı arasında qarşılıqlı etibar və inama söykənərək, dostluq şəraitində birgəyaşayışın, tolerantlığın daha da inkişafına yeni töhfələr verməkdir.

Avqust ayında 1982-ci ildə Türkiyə səfirliyinin hərbi attaşesi polkovnik Atilla Altıkatın erməni terrorçuları tərəfindən öldürülməsinin 25-ci ildönümü ilə əlaqədar Ottava şəhərində onun qətlə yetirildiyi yerdə Kanada Türk Assosiasiyaları Federasiyası mitinq keçirmişdir. Mitinqdə Ottava, Toronto və Montreal şəhərlərində yaşayan türk və Azərbaycan icmalarının, Kanada parlamentinin, mətbuatın, yerli ictimaiyyətin, Azərbaycan və Türkiyə səfirliklərinin nümayəndələri iştirak etmişlər. 
2007-ci il avqustun 15-də Dövlət Komitəsinin dəvəti ilə Israil baş nazirinin müavini, Strateji planlaşdırma naziri, “Israil bizim evimizdir” partiyasının sədri Aviqdor Liberman Azərbaycana səfərə gəlmişdir. A.Liberman Yəhudi Mədəniyyət Mərkəzinin açılışına qatılmış və Qubanın Qırmızı qəsəbəsindəki yəhudi icması ilə görüşmüşdür. A.Libermanı Azərbaycan Prezidenti İlham Əliyev, Azərbaycan Respublikasının Baş naziri və Milli Məclis sədri İsrail rəsmilərini qəbul etmişlər. 
Sentyabrın 20-də Berlində, şəhər parlamentinin binasında Alman-Azərbaycan Forumunun fəxri idarə heyətinin ilk iclası keçirilmişdir. Toplantıda Bundestaqın bir neçə üzvü, müxtəlif alman şirkətlərinin nümayəndələri, elm, mədəniyyət xadimləri, Azərbaycan diasporasının fəalları iştirak etmişlər. 
İclasda yeni sədr, idarə heyətinin üzvləri seçilmişdir. Qurumun məqsədi iki ölkə arasında siyasi, iqtisadi, mədəni, humanitar sahədə münasibətlərin inkişafına töhfə verməkdir.

Sentyabrın 28-də Xarici Ölkələrdə Yaşayan Azərbaycanlılarla Iş üzrə Dövlət Komitəsinin sədri Nazim İbrahimov “Sivilizasiyaların dialoqu: siyasi partiyaların rolu” adlı beynəlxalq konfransda iştirak etmək üçün Bakıya gələn Latviya Seyminin vitse-spikeri Karina Petersone ilə görüşmüşdür. Görüşdə Latviyadakı Azərbaycan diasporununun fəaliyyəti, diaspor quruculuğu sahəsində iki ölkə arasıqda təcrübə mübadiləsinin aparılması ilə bağlı məsələlər müzakirə edilmişdir. 
Oktyabrın 11-də Xarici Ölkələrdə Yaşayan Azərbaycanlılarla İş üzrə Dövlət Komitəsi sədri Nazim İbrahimov Nobel Assosiasiyasının Azərbaycanda səfərdə olan nümayəndə heyətinin üzvləri ilə görüşmüşdür. Görüşdə ölkəmizlə bağlı həqiqətlərin dünya ictimaiyyətinə çatdırılmasında, Azərbaycan-Norveç əlaqələrinin inkişafında Nobel nəslinin nümayəndələrinin rolu ilə bağlı fikir mübadiləsi aparılmışdır. 
2007-ci il oktyabrın 28-də İsveç-Türk İşçi Dərnəkləri Federasiyası PKK terrorçuluğun son qoymaq tələbi ilə İsveçin paytaxtı Stokholmda mitinq keçirmişdir. Türkiyə ilə həmrəylik nümayiş etdirmək və PKK cinayətlərini qınamaq məqsədi ilə keçirilən aksiyayda Stokholmda yaşayan azərbaycanlılar da iştirak etmişlər. Güney Azərbaycan Konqresi, Güney Azərbaycan Milli Birlik Şurası, Azərbaycan-İsveç Federasiyasının yerli üzv cəmiyyətlərinin, «Qarabağ», «Azərbaycan Naminə», «Azərbaycan», «Ərk» və digər dərnəklərin üzvləri aksiyada fəallıq göstərmişlər
Oktyabr ayında Berlində “AZİZ–Almaniya” Beynəlxalq Assosiasiyasının təsis konfransı keçirilmişdir. Yeni yaranmış təşkilatın əsas məqsədi Almaniyada yaşayan on minlərlə azərbaycanlını bir araya gətirmək, onların fəaliyyətini əlaqələndirmək, Azərbaycan və Almaniya arasında mədəni, elmi və iqtisadi əməkdaşlığı genişləndirməkdir. Konfransda Azərbaycan, İsrailin, Belarusun və Gürcüstanın Almaniyadakı səfirlik və konsulluqlarının məsul işçiləri, həmçinin Azərbaycan diaspor təşkilatlarının, habelə Berlin şəhəri yahudi icmasının nümayəndələri iştirak etmişlər. 

2007-ci ilin oktyabr ayında Strasburqdakı “Azərbaycan evi” fəaliyyətini genişləndirmək məqsədi ilə 1990-cı ildən bu şəhərdə yaradılmış Strasburqda Yaşayan Xaricilərin Koordinasiya Təşkilatına (CARES) üzv olmuşdur. Təşkilat dünyanın altı qitəsinin müxtəlif ölkələrindən 35 qurumu öz ətrafında birləşdirmişdir. Alzas bölgəsində xarici qurumlar arasında əlaqələri genişləndirmək məqsədi ilə şəhər bələdiyyə idarəsi nəzdində yaradılmış CARES musiqi bayramlarında xüsusi yeri və yerli radioda həftəlik proqramı olan yeganə təşkilatdır. Buna görə də təşkilata üzv olmuş “Azərbaycan evi” həftədə iki dəfə radio verilişləri ilə efirə çıxmaq imkanı əldə etmişdir. CARES-in yığıncaqlarının “Azərbaycan evi”ndə keçirilməsi qərara alınmışdır. Bu isə, öz növbəsində, Azərbaycan həqiqətlərinin təşkilatın üzvlərinə çatdırılmasına şərait yaratmışdır. “Azərbaycan evi” Fransada sürətlə yayılmaqda olan FREE (internet+telefon+televiziya) şirkətinə Azərbaycan televiziya kanallarının bu ölkədə yayımlanması ilə bağlı müraciət etmişdir. Hazırda Gürcüstanın iki, Ermənistanın isə bir telekanalı Fransa bazarının 25 faizini əhatə etmiş FREE şirkəti vasitəsilə yayımlanır.
Noyabrın 9-10-da Niderland Krallığının Amsterdam şəhərində “Avropa Qeyri Hökumət Təşkilatlarının Hüquqi Şərtləri və Perspektivləri” mövzusunda I Qurultay keçirilib. Qurultaya Avropanın 12 dövlətinin təmsilçiləri qatılmışlar. Tədbirdə Avropa Azərbaycanlıları Konqresi və “Ana Vətən” Avropa Azərbaycanlı Qadınlar Birliyinin nümayəndələri iştirak etmişlər. Avropada fəaliyyət göstərən qeyri-hökumət təşkilatlarının dövlətin demokratik sistemindəki rolu barədə də müzakirələrin aparıldığı qurultayda Vətəndaşlıq Cəmiyyətlərinin Avropa Kontekstinin sədri, professor Tymen J. van der Ploeg, Avropa Komissiyasının nümayəndəsi L.Legris, Avropa Surasının nümayəndəsi Sophie Meudal-Leenders ve Avropanın başqa tanınmış alimlərinin çıxışları dinlənilib. Qurultayda qərara alınıb ki, Amsterdam Universitetinin almləri Azərbaycan diaspor təşkilatları ilə birlikdə Qafqaza aid I Beynəlxalq Konfrans keçirilsin.  

***
Mart ayının 9-da Bakı şəhərində keçirilmiş Dünya Azərbaycan və Türk diaspor təşkilatları rəhbərlərinin I Forumu bütün Türkdilli xalqların həyatında mühüm əhəmiyyətə malik hadisə olmuşdur. Forum Azərbaycan Respublikası Prezidentinin Türk dünyasının birliyinə verdiyi önəmin parlaq təzahürü kimi tarixə düşmüşdür.

Forumda Azərbaycan Respublikasının Prezidenti cənab İlham Əliyev, Türkiyə Respublikasının Baş naziri cənab Rəcəb Tayyib Ərdoğan və Şimali Kipr türk xalqının lideri cənab Mehmet Əli Tələtin iştirakı tədbirin əhəmiyyətini daha da artırmış, onun bütün Türk xalqları üçün mühüm önəmə malik olduğunu təsdiqləyən amil olmuşdur. Foruma Azərbaycan Respublikası və Türkiyə Respublikasının dövlət və hökumət rəsmiləri, digər türkdilli ölkələrin bilavasitə diaspor quruculuğu sahəsində dövlət siyasətini həyata keçirən dövlət və hökumət orqanlarının nümayəndələri, xarici ölkələrdə fəaliyyət göstərən nüfuzlu Azərbaycan və türk icmaları rəhbərləri, türkdilli xalqların (İraq türkmənləri, Ahıska türkləri, Şimali Kipr türkləri) və onların diaspor təşkilatlarının təmsilçiləri, Azərbaycan həqiqətlərinin dünya ictimaiyyətinə çatdırılmasında fəal rol oynamış tanınmış ictimai xadimlərin, siyasətçilərin   dəvət edilmişlər. Tədbirə ümumilikdə 48 ölkədən 513 nəfər qatılmışdır. 
Türkiyə, Almaniya, ABŞ, Rusiya, Ukrayna, İsveç, Niderland, Rumıniya, Norveç və Litva Forumda ən çox nümayəndə heyəti ilə təmsil olunmuşlar. Forumda Azərbaycan və Türkiyə ilə yanaşı, Latviya, Estoniya, Litva, Ukrayna, Lüksemburq, Bolqarıstan, Qazaxıstan, Qırğızıstan və Özbəkistanın dövlət və hökumət nümayəndələri, parlament üzvləri Forumda iştirak etmişlər. 

Forumda türkdilli xalqların diaspor təşkilatları arasında əməkdaşlığının inkişaf etdirilməsi, sosial-mədəni, ictimai-siyasi əlaqələrin dərinləşdirilməsi, mədəniyyət, iqtisadiyyat və digər sahələrlə bağlı ortaq layihələrin həyata keçirilməsi prosesinin intensivləşdirilməsi ilə bağlı bir sıra məsələlər, o cümlədən  «Azərbaycan və Türk diaspor təşkilatlarının birgə fəaliyyət strategiyası» müzakirə edilmişdir. Sənəddə Azərbaycan və Türk diaspor təşkilatlarının birgə fəaliyyətini şərtləndirən tarixi, siyasi, iqtisadi, sosial-psixoloji amillər, əməkdaşlığın prinsip və istiqamətləri, habelə əhatə edəcəyi əsas sahələr öz əksini tapmışdır.

Azərbaycan və Türk Diaspor Təşkilatları Rəhbərlərinin I Forumu Azərbaycan Respublikası ilə Türkiyə Cümhuriyyəti arasında strateji tərəfdaşlıq münasibətlərinin inkişafı, diaspor quruculuğu sahəsində əməkdaşlığın dərinləşdirilməsi, türkdilli xalqların tarixi, müasir həyatı, sosial-iqtisadi inkişaf səviyyəsi, mədəniyyəti ilə bağlı məlumatların dünya ictimaiyyətinə çatdırılması, diaspor təşkilatlarının fəaliyyətinin səmərəliyinin artırılması, habelə bütün türk xalqları arasında münasibətlərin inkişafı baxımından mühüm əhəmiyyətə malik olmuşdur.

Forumda aparılan müzakirələrin nəticəsi olaraq «Azərbaycan və Türk diaspor təşkilatlarının birgə fəaliyyət Strategiyası», «Bakı Bəyannaməsi», «Türkdilli xalqlara Müraciət», «Ermənistan-Azərbaycan, Dağlıq Qarabağ münaqişəsi ilə əlaqədar dünya ictimaiyyətinə, beynəlxalq təşkilatlara, xarici ölkələrin parlamentlərinə, dövlət və hökumət nümayəndələrinə Müraciət», «1915-ci il hadisələri ələ əlaqədar erməni iddiaları ilə bağlı qərar qəbul edən ölkələrə etiraz Bəyanatı» qəbul edilmişdir.

***
Hesabat ilində Dövlət Komitəsinə xarici ölkələrdə yaşayan həmvətənlərimizin hüquq və azadlıqlarının pozulması halları ilə bağlı da bir sıra müraciətlər daxil olmuş və onlara yardım göstərilmişdir. 

2007-ci ildə Dövlət Komitəsinin əməkdaşları bölgələrə xidməti ezamiyyəti zamanı soydaşlarımızın problem və qayğılarını həll etmək məqsədilə müvafiq dövlət və hökumət strukturlarının nümayəndələri ilə bir sıra görüşlər keçirmişdir. Görüşlərdə soydaşlarımızın qarşılaşdığı problemlər, onların cəmiyyətə inteqrasiyası sahəsindəki vəziyyət, siyasi proseslərdə iştirak imkanları, habelə xalqlarımız və ölkələrimiz arasına münasibətlərin inkişafı ilə bağlı məsələlər müzakirə edilmişdir. 

Rusiya Federasiyası hökumətinin 15 noyabr 2006-cı il tarixli 683 saylı məlum qərarı ilə əlaqədar bu ölkədə yaşayan həmvətənlərimizin hüquq və azadlıqlarının qorunması sahəsində digər dövlət orqanları  ilə birgə bir sıra tədbirlər həyata keçirilmişdir. Azərbaycan Respublikasının Prezidenti cənab İlham Əliyev «Rusiya Federasiyası ərazisində ticarətlə məşğul olan Azərbaycan vətəndaşlarının problemlərinin həlli haqqında» 22 noyabr 2006-cı il tarixli  sərəncamına uyğun olaraq yaradılmış  Dövlət Komissiyasının qərarı əsasında Rusiya Federasiyasında ticarətlə məşğul olan azərbaycanlıların problemlərinin öyrənilməsi, ümumiləşdirilməsi və müvafiq tədbirlər planının hazırlanması, habelə soydaşlarımıza operativ köməyin göstərilməsi məqsədilə Rusiya Federasiyasının müxtəlif regionlarında Azərbaycan diaspor təşkilatlarının, respublikamızın bu ölkədəki səfirliyinin və konsulluqlarının Dövlət Komissiyasında təmsil olunan qurumların nümayəndələrindən ibarət operativ qərargahlar yaradılmışdır. Dövlət Komitəsi nəzdində  İşçi qrupun qərargahı yaradılmış və Dövlət Komissiyasının qərarına əsasən Qərargah müasir texniki avadanlıqlarla təmin edilmişdir. 

Xarici Ölkələrdə Yaşayan Azərbaycanlılarla İş üzrə Dövlət Komitəsi, Ümumrusiya Azərbaycan Konqresi, Əmək və Əhalinin Sosial Müdafiəsi və Daxili İşlər nazirlikləri tərəfindən hazırlanan tədbirlər planına əsasən, Moskvada, Sankt-Peterburqda, Yekaterinburqda, Nijni-Novqorodda, Çeboksarıda, Volqoqradda, Rostov-Donda, Novosibirskdə, Xabarovskda, Ulan-Udedə yaradılmış operativ qərargahlarda həmvətənlərimizə hüquqi yardım göstərilir. Qərargahların təşkili və fəaliyyəti Ümumrusiya Azərbaycan Konqresi və onun regional bölmələrinə həvalə olunmuşdur. Hüquqşünaslar ixtisaslı hüquq məsləhətləri verir və zəruri sənədlərin rəsmiləşdirilməsinə kömək edirlər. Eyni zamanda, zəruri sənədlər, Azərbaycan səfirliyinin, konsul xidmətinin, ÜAK-ın, onun Moskva regional bölməsinin və digər regional bölmələrin ünvanlarından ibarət yaddaş vərəqəsi hazırlanmışdır. Hüquq mühafizə orqanları tərəfindən qanunsuz hərəkətlərə yol verildiyi təqdirdə müraciət etmək üçün telefon nömrələri və ünvanlar da göstərilmişdir.

Azərbaycan dövlətinin həyata keçirdiyi opretaiv tədbirlər nəticəsində soydaşlarımızın Rusiya Federasiyasından kütləvi şəkildə köçürülməsi ehtimalının qarşısı alınmışdır. RF-da yeni qanunun qəbulu azərbaycanlıların öz iş və yaşayışlarını leqallaşdırmasına stimul vermişdir. Belə ki, hazırda soydaşlarımız bütün zəruri sənədlərini qaydaya salmağa və bununla da deportasiya təhlükəsindən xilas olmağa çalışır. Bu işdə regionlarda yerləşən qərargahlar da azərbaycanlılara zəruri kömək göstərirlər. 
Qeyd edək ki, Rusiyanın müvafiq hökumət strukturları da Xarici Ölkələrdə Yaşayan Azərbaycanlılarla İş üzrə Dövlət Komitəsinin, habelə ölkəmizin digər dövlət orqanlarının nümayəndələri ilə görüşlərində sodyaşlarımızın bu ölkənin ərazisində qalıb işləməsinin əleyhini olmadıqlarını bildirmişlər. Qeyd olunmuşdur ki, hökumətin yeganə məqsədi miqrantların Rusiya Federasiyası ərazisində qanunsuz yaşaması hallarını aradan qaldırmaqdan və miqrasiya proseslərini tənzimləməkdən ibarətdir. Rusiya dövlət orqanları soydaşlarımızın problemlərinin həlli sahəsində Azərbaycanla əməkdaşlıq etməyə hazır olduqlarını bəyan etmişlər. 

2007-ci ilin fevral ayının 20-dən etibarən Azərbaycanın Moskvadakı səfirliyində Rusiyada yaşayan həmvətənlərimizə ümumvətəndaş pasportlarının verilməsinə başlanmışdır. Cari ilin yanvar ayının 12-də Rusiya Federasiyasının İctimai Palatasında İctimai Palatanın milli məsələlər üzrə altkomissiyası “Naşa Rossiya” Ümumrusiya ictimai hərəkat ilə birgə “Əmək miqrasiyası: lehinə və ya əlehinə? Ekspertlərin rəyi” mövzusu ətrafında dəyirmi masa təşkil etmişdir. 
Cari ilin mart ayının 2-də Rusiyadaki Azərbaycanlıların Federal Milli-Mədəni Muxtariyyəti – “Azərros” ictimai təşkilatı “RUSSLAVBANK” Səhmdar Kommersiya Bankı ilə birgə “Əmək miqrasiyasının sosial-hüquqi və iqtisadi aspektləri, leqallaşdırma yolları” mövzusu ətrafında dəyirmi masa təşkil etmişdir. Tədbirin məqsədi Rusiya ilə MDB ölkələri arasında mal dövriyyəsi, pul köçürmələri barəsində məlumat vermək, Rusiya ərazisində əmək fəaliyyəti ilə məşğul olan miqrantların qeyd olunan məsələlərə təsiri, onun müsbət və mənfi nəticələri, həmçinin, əmək miqrasiyasının leqallaşdırılması sahəsində görülən işlər barəsində görüş iştirakçılarını tanış etmək idi.

2007-ci il mayın 16-da Rusiya Azərbaycanlıları Federal Milli Mədəni Muxtariyyatı (“Azərros” FMMM) binasında əmək miqrantları üçün ilk vakansiyalar yarmarkası keçirilmişdir. Yarmarkanı “Azərros” FMMM, Moskva şəhəri Dinlərarası Əlaqələr və Milli Siyasət Komitəsi (DƏMSK) və “Regionlararası İnformasiya - İşgüzar Mərkəz” Dövlət Müəssisəsi təşkil etmişlər. Tədbir DƏMSK, Ümumrusiya Azərbaycan Konqresi (ÜAK) və “Azərros” FMMM arasında imzalanmış sosial tərəfdaşlıq haqqında üçtərəfli müqavilə çərçivəsində həyata keçirilmişdir.

Hesabat dövrü ərzində soydaşlarımızın yaşadıqları ölkələrin cəmiyyətinə inteqrasiyası, insan hüquq və azadlıqlarının qorunması ilə bağlı bir sıra elmi-praktik konfranslar da keçirilmişdir. Belə ki, Moskva Millətlər evində “Azərbaycan diasporu Rusiya sosiologiyasının aynasında” mövzusunda elmi-praktik konfrans keçirilmişdir. Tədbiri Ümumrusiya Azərbaycan Konqresi (ÜAK) və Rusiya Elmlər Akademiyasının (REA) Sosiologiya İnstitutu təşkil etmişdir. 

Ümumrusiya Azərbaycan Konqresi  2007-ci ilin may ayının 1-də Rusiyada Moskva Xalqlar Dostluğu Universiteti ərazisində Azərbaycanlılar və ermənilər arasında baş vermiş toqquşma zamanı yaralanmış Ağəli Alışovun hüquqlarının müdafiəsi  istiqamətində müvafiq tədbirlər həyata keçirmişdir. Qeyd edək ki, A. Alışovun müalicəsi məhz Azərbaycan diasporunun köməyi hesabına aparılmışdır. Bundan başqa Dövlət Komitəsi nəqliyyat və otel xərclərini  öz üzərinə götürərək A.Alışovun valideynlərini Moskvaya yola salmışdır. Xatırladaq ki, Universitetdə baş vermiş  toqquşma ermənilərin Dağlıq Qarabağın «bayrağı»nın qaldırmasından sonra baş vermişdir. Toqquşmada təxminən 100 nəfər iştirak edib və  nəticəsdə dörd azərbaycanlı müxtəlif növ xəsarətlər almışlar. Ağəli Alışovun odlu silahla yaralanması ilə bağlı Moskvanın hüquq-mühafizə orqanları tərəfindən RF-nin CM-in 213-cü maddəsinə əsasən (silah istifadə etməklə dələduz basqın) cinayət işi qaldırılmışdır.

RF-nın Dərbənd şəhərində yaşayan bir qrup (20 nəfər) Azərbaycan Respublikası vətəndaşı  şəxsiyyətini təsdiq edən sənədlərini itirdiklərinə görə, 12 mart 2007-ci il tarixdə Dərbənd şəhərinə ezam olunmuş əməkdaşlarımızın köməkliyi nəticəsində, Azərbaycan Respublikasının Moskvadaki Səfirliyinin rəsmi nümayəndəsi tərəfindən həmin vətəndaşların adlarına Azərbaycan Respublikasına qayıtmaq haqqında şəhadətnamələrin rəsmiləşdirilməsi təmin edilmişdir.

Sentyabrın 19-da Moskvadakı Mərkəzi Sahibkarlar Evində Ümumrusiya Azərbaycan Konqresinin (ÜAK), Moskva Hökumətinin Regionlararası məsələlər və milli siyasət komitəsi və Moskva İnformasiya-İşgüzar Mərkəzi ilə birgə təşkil etdiyi boş iş yerləri yarmarkası keçirilmişdir. Yarmarkada Moskvanın və Moskva vilayətinin onlarca idarə və müəssisəsini təmsil edən işəgötürənlər iştirak etmişlər. Onlar iqtisadiyyatın müxtəlif sahələrində geniş spektrli ixtisaslar üzrə müxtəlif vakansiyalar təklif etmişlər. Yarmarkaya onlarca azərbaycanlı miqrant, eləcə də başqa ölkələrdən gəlmiş işaxtaranlar müraciət etmişlər. 
2007-ci ilin oktyabrında, “RİA Novosti” mətbuat mərkəzində ölkəmizin müstəqilliyinin 16-cı il dönümü münasibətilə Ümumrusiya Azərbaycan Konqresinin təşəbbüsü ilə “Azərbaycanlılar Rusiyada: miqrasiya problemləri və yaşayış” mövzusunda “dəyirmi masa” keçirilmişdir. “Dəyirmi masa”da Rusiya-Azərbaycan münasibətlərinin misalında SSRİ-nin süqutunun nəticələri və keçmiş müttəfiq respublikaların müstəqillik qazanması, ikitərəfli əlaqələrin və humanitar əməkdaşlığın möhkəmlənməsində Azərbaycan diasporunun rolu, habelə Ermənistan-Azərbaycan, Dağlıq Qarabağ münaqişəsinin ədalətli həlli, münaqişə haqqında düzgün informasiyanın Rusiya ictimaiyyətinə çatdırılmasında Konqresin rolu ilə bağlı məsələlər müzakirə olunmuşdur. Tədbirdə Rusiyanın miqrasiya siyasəti, ÜAK-ın həmvətənlərimizin yaşadıqları ölkəyə uyğunlaşmasında onlara kömək göstərilməsinə yönəldilmiş fəaliyyəti ilə bağlı məsələlər də müzakirə olunmuşdur. 

2007-ci ildə Xarici Ölkələrdə Yaşayan Azərbaycanlılarla İş üzrə Dövlət Komitəsi Gürcüstanda yaşayan azərbaycanlıların problemlərini diqqət mərkəzində saxlamışdır. 2007-ci il iyunun 21-də Xarici Ölkələrdə Yaşayan Azərbaycanlılarla iş üzrə Dövlət Komitəsinin sədri Nazim İbrahimov Gürcüstanın Kvemo-Kartli bölgəsinin qubernatoru Zurab Melikişvilinin rəhbərlik etdiyi nümayəndə heyəti ilə görüşmüşdür. Görüşdə azərbaycanlıların sıx yaşadığı Kvemo-Kartli bölgəsindəki mövcud problemlər müzakirə olunmuşdur. 

2007-ci il iyul ayının 24-dən 31-dək Xarici Ölkələrdə Yaşayan Azərbaycanlılarla İş üzrə Dövlət Komitəsinin təşəbbüsü ilə  Gürcüstanda yaşayan 100 nəfər azərbaycanlı tələbənin ölkəmizə səfəri təşkil edilmişdir. Səfər zamanı azərbaycanlı tələbələr üçün bir həftə müddətində Zaqulba qəsəbəsində yerləşən “Gənclik” Beynəlxalq turizm mərkəzində istirahət proqramı təşkil edilmişdir. Bundan başqa Azərbaycanlı gənclər üçün Bakının tarixi-memarlıq abidələrinin yerləşdiyi ərazilərə, xalqımızın qədim tarixini və zəngin mədəni irsini əks etdirən muzeylərə ekskursiyalar təşkil olunmuşdur. 

2007-ci il avqust ayının 24-ü və 25-də Dövlət Komitəsinin sədri N.İbrahimov Gürcüstanın azərbaycanlılar təhsil alan məktəblərində çalışan 30 nəfər təhsil işçisi ilə görüşmüşdür. Görüşdə Gürcüstan azərbaycanlılarının təhsil sahəsində qarşılaşdığı problemlər və onların həlli yolları ilə bağlı müzakirələr aparılmışdır. Gürcüstanın azərbaycanlılar təhsil alan orta ümumtəhsil məktəblərində müəllim çatışmazlığı ilə bağlı məsələ də müzakirə olunmuşdur. 
2007-ci il sentyabr ayının 21-i və 22-də Dövlət Komitəsinin sədri Gürcüstan azərbaycanlılarını təmsil edən bir qrup ziyalı ilə görüşmüşdür. Görüşdə Gürcüstan azərbaycanlılarının hazırkı durumu, onların qarşılaşdığı problemlərin həlli yolları geniş müzakirə edilmiş, müxtəlif təkliflər irəli sürülmüşdür. 

Dövlət Komitəsi Azərbaycan-Gürcü və Gürcü-Azərbaycan lüğətinin və danışıq kitabçasının hazırlanması üçün də zəruri maliyyə vəsaitinin ayrılmasını nəzərdə tutmuşdur. Bu tədbirlərin həyata keçirilməsi üçün Azərbaycan və Gürcü dilini mükəmməl bilən mütəxəssislərdən istifadə olunacaqdır. 

Dövlət Komitəsi hazırda Tbilisi, Rustavi və Marneuli şəhərlərində Azərbaycanlıların hüquq-müdafiə mərkəzlərinin yaradılması, habelə Azərbaycanın milli və dövlət bayramları günlərində soydaşlarımızın kompakt yaşadığı bölgələrdə mədəni-küitləvi tədbirlərin təşkili istiqamətində də iş aparır. 

Azərbaycanlılar yaşadığı ölkəlrin ictimai-siyasi həyatında da fəal iştirak etməyə çalışır. Belə ki, Estoniyanın ictimai-siyasi həyatında aktiv fəaliyyət göstərən “Aydan” Estoniya-Azərbaycan Mədəniyyət Mərkəzinin fəxri sədri, Azərbaycan Respublikasının “Tərəqqi” medalı ilə təltif edilmiş, Estoniyanın siyasi dairələrində nüfuza malik E.Əfəndiyev 2007-ci ilin mart ayının 3-də Estoniyada  keçirilmiş növbəti parlament seçkilərində  deputatlığa namizədliyi irəli sürülmüşdür və səsvermənin nəticələrinə əsasən soydaşımız öz bölgəsində bütün rəqiblərini xeyli geridə qoymuşdur. 

2007-ci ilin mart ayında Qazaxıstanın Almatı Vilayət Hakimiyyətinin qərarı ilə buradakı “Qobustan” Azərbaycan Mədəniyyət Mərkəzinin sədri Əsli Osmanovaya vilayətin fəxri vətəndaşı adı verilmişdir. Qeyd edək ki, Ə.Osmanova Almatıda çap olunan on cildlik “Qazax dilini izahlı lüğəti” fundamental kitabının müəlliflərindəndir. 

2007-ci ilində Ümumrusiya Azərbaycan Konqresinin prezidenti, tanınmış onkoloq alim və həkim, Rusiya Dövlət mükafatı laureatı, əməkdar elm xadimi Məmməd Əliyevin elm sahəsində nailiyyətlərinə görə 2006-cı il RF hökumətinin mükafatına layiq görülmüşdür. 
Bundan başqa, 2007-ci ildə Moskvadakı Azərbaycan etno-mədəni komponentli 157 nömrəli məktəbin direktoru, Ümumrusiya Azərbaycan Konqresi Mərkəzi Şurasının üzvü Aidə Quliyeva təhsil sahəsində səmərəli fəaliyyətinə və qazandığı nailiyyətlərə görə ikinci dərəcəli “Millətin şərəfi” ordeni (gümüş medal) ilə təltif olunmuşdur.

2007-ci ilin iyun ayında Rusiya Dövlət Atom Gəmiqayırması Mərkəzinin prezidenti, milliyyətcə azərbaycanlı olan Davud Paşayev Rusiya Federasiyasının prezidenti Vladimr Putinin Sərəncamı ilə ikinci dəfə dövlət mükafatı ilə təltif edilmişdir. D.Paşayev üçüncü nəsil atom sualtı raketdaşıyıcılarının hazırlanması, istismarı və inkişafı sahəsindəki fəaliyyətinə görə bu mükafata layiq görülmüşdür. 
2007-ci il fevral ayında 27-də Ukraynanın Dnepropetrovsk şəhərində yaşayan soydaşımız, stomatoloq həkim Yaşar Maqsudov Ukrayna Prezidenti Viktor Yuşşenko tərəfindən “Ukraynanın əməkdar həkimi” adına layiq görülmüşdür.

2007-ci ildə Kanada Beynəlxalq İnkisaf Agentliyinin (CIDA) dəstəyi, Kanada Universitetləri və Kollecləri Assosiasiyasının rəhbərliyi ilə “Sabah üçün əməkdaşlıq” proqramı çərçivəsində Azərbaycan regionlarının səhiyyə və təhsil sisteminin inkisafına yardım layihəsini həyata keçirmişdir. İki hissədən ibarət bu layihənin birinci mərhələsi iyulun 19-dan 27-dək Azərbaycandan dəvət olunmuş nümayəndə heyətinin iştirakı ilə Kanadada reallaşdırılmışdır. Layihə çərçivəsində qarşılıqlı dialoq şəraitində keçən çoxsaylı görüşlər zamanı şimal ölkəsində regionların inkisafı təcrübəsi öyrənilmişdir. 

Noyabrın 3-də Moskva Millətlər Evində “Vahid Rusiya” Partiyası ilə RF-nin 21 federal milli mədəni muxtariyyəti və milli ictimai birliyi arasında əməkdaşlıq və qarşılıqlı əlaqə haqqında saziş imzalanmışdır. Bu aksiya dekabrın 2-də keçiriləcək parlament seçkiləri ərəfəsində - noyabrın 4-də qeyd edilən «Xalq birliyi günü»nə həsr olunmuşdur. Sazişi “Vahid Rusiya” adından partiyanın Baş şurası rəyasət heyəti katibinin müavini, Dövlət Duması sədrinin birinci müavini Oleq Morozov, digər tərəfdən isə Rusiyadakı bütün diaspor təşkilatlarının rəhbərləri, o cümlədən Ümumrusiya Azərbaycan Konqresinin icraçı direktoru Eldar Quliyev imzaladılar. Tədbirdə həmçinin Xalq birliyi günü münasibətilə Rusiya vətəndaşlarına müraciət qəbul edilmişdir. Prezident Vladimir Putinə və “Vahid Rusiya” Partiyasına dəstək ifadə olunan müraciətdə milli ictimai təşkilatlar Rusiya rəhbərliyinin milliyyətindən və dinindən asılı olmayaraq, bütün vətəndaşların real bərabərlik zəminində keyfiyyətcə yeni həyat tərzinə, ölkənin etnomilli irsinin rəngarənliyinin saxlanılmasına yönəldilmiş xəttini alqışlayırlar. 

2007-ci ildə Astanada rus dilində çap edilən beynəlxalq “Turan Ekspress” qəzetinin baş redaktoru Vidadi Salahov Almaniyanın Hannover Tibb Elmləri Akademiyası Avropa Universitetinin “Qızıl Qartal” ordeninə layiq görülmüşdür. Vidadi Salahov indiyədək dünyada “Qızıl Qartal” ordeninə layiq görülən 16-cı nominantdır. Qeyd edək ki, “Turan Ekspress” qəzeti təkcə Qazaxıstanda deyil, qonşu ölkələrdə də yayılır və burada müntəzəm olaraq Ermənistanın Azəbaycana hərbi təcavüzü, azərbaycanlıların və türklərin soyqırımı haqqında geniş materiallar verilir. Bundan əlavə, 20 Yanvar faciəsi, Xocalı soyqırımının ildönümlərində qəzetin xüsusi nömrələr hazırlanır və pulsuz paylanır.

***
Azərbaycan həqiqətlərinin dünya ictimaiyyətinə çatdırılması, xarici ölkələrdə fəaliyyət göstərən diaspor təşkilatlarının təbliğat sahəsində fəaliyyətinin daha da gücləndirilməsi, Ermənistanın Azərbaycana təcavüzü ilə bağlı beynəlxalq aləmin məlumatlandırılması və bu faktın dünya dövlətlərinin parlamentlərinin, siyasi dairələrinin müzakirəsinə çıxarılması Dövlət Komitəsinin diqqət yetirdiyi əsas məsələlərdən biri olmuşdur. 

2007-ci ildə «20 yanvar faciəsi»nin 17-ci ildönümü ilə bağlı dünyanın bir çox ölkələrində fəaliyyət göstərən Azərbaycan diaspor təşkilatları tərəfindən müxtəlif tədbirlər keçirilmişdir. Bu tədbirlər «20 yanvar faciəsi» ilə bağlı dünya ictimaiyyətini məlumatlandırmaq, ümumiyyətlə xalqımızın yaxın tarixində baş vermiş terror və soyqırım aktları barəsində obyektiv rəyin formalaşdırılmasına nail olmaq məqsədilə keçirilmişdir. 

Belə ki, yanvar ayının 19-da İsveçin Stokholm şəhərində İsveç Azərbaycan Federasiyası «20 yanvar faciəsi»nə həsr edilmiş tədbir,  Finlandiya-Azərbaycan “Dostluq” cəmiyyəti, Norveçdə fəaliyyət göstərən “Xəzər Yanar” dərnəyi,  Hollandiyada Azərbaycan Türk Kültür cəmiyyəti tərəfindən yanvarın 20-də anma mərasimi,  Böyük Britaniyada fəaliyyət göstərən «Kaspian-Xəzri» Azərbaycan məktəbi və Azərbaycanlı Gənclər Klubunun təşkilatçılığı ilə London şəhərindəki «Wisdom Primary and Secondary School» binasında 20 Yanvar hadisələrinə həsr olunmuş tədbirkeçirilmiş, Benilüks Azərbaycanlıları Konqresinın (BAK) nümayəndələri 20 Yanvar şəhidlərinin xatirəsini yad etmək üçün Şəhidlər Xiyabanında olmuş, “Əbədi məşəl” abidəsi önünə əklil qoymuşlar. 

Bundan başqa İsveçrənin Bern şəhərində Qanlı Yanvar hadisələrinin 17-ci ildönümünə həsr olunmuş aksiya keçirilmiş, Avropa Azərbaycanlıları Konqresi bəyanat yaymış, Latviyadakı “Azəri-Vəhdət” cəmiyyəti,  Litva Azərbaycanlıları Cəmiyyəti,  Tallin şəhərində “Aydan” Estoniya-Azərbaycan Dostluq cəmiyyəti tərəfindən 20 yanvar faciəsinə həsr olunmuş tədbirlər təşkil olunmuşdur. Rusiya, Ukrayna, Belarus, Bolqarıstan, Türkiyə, Özbəkistan,  Qırğızıstan, Qazaxıstan, Gürcüstan, Kanada,  Misir, Cənubi Koreya və digər ölkələrdə yaşayan soydaşlarım tərəfindən də 20 yanvar faciəsinin ildönümünə həsr olunmuş tədbirlər keçirilmişdir. 
Heydər Əliyev Fondunun Azərbaycan həqiqətlərinin dünya ictimaiyyətinə çatdırılması istiqamətində davamlı səyləri xarici ölkələrdəki diaspora təşkilatlarımız tərəfindən də böyük maraqla izlənir. Xaricdə yaşayan soydaşlarımız Fondun bu sahədə əldə etdiyi nailiyyətləri yüksək qiymətləndirməkdədir. Ölkəmizin taleyüklü problemlərinin dünya ictimaiyyətinə çatdırılması sahəsində mühüm işlər görən Fond Xocalı soyqırımının 15-ci ildönümü ilə əlaqədar xarici ölkələrdəki Azərbaycan icma və birliklərini müvafiq məlumatlar və sənədlərlə təmin etmişdir. Fondun məqsədi Almaniya, Fransa, İsveçrə, Belçika, Çexiya, Macarıstan, Rumıniya, Rusiya, Türkiyə, Gürcüstan və digər ölkələrdə Xocalı soyqırımının növbəti ildönümünün yüksək səviyyədə qeyd olunmasına və faciənin əsl mahiyyətinin dünya ictimaiyyətinə çatdırılmasına nail olmaqdır. 

Bu məqsədlə Almaniyadakı Avropa Azərbaycanlıları Konqresi, Belçikadakı Benilüks Azərbaycanlıları Konqresi, Fransadakı Azərbaycan-Fransa Gənclər Assosiasiyası, İsveçrə Krallığındakı İsveçrə Azərbaycanlılarının Mədəniyyət Mərkəzi, Çexiyadakı «Azəri-Çex» Cəmiyyəti, Rumıniyadakı Rumıniya Azərbaycanlı Gənclər və Mədəniyyət Assosiasiyası Heydər Əliyev Fondunun təşkil etdiyi tədbirlərə dəstəyi verməyə hazır olduqlarını bildirmişlər. Fondun Xocalı soyqırımı ilə əlaqədar təşkil edilən bütün tədbirlərə böyük diqqətlə yanaşması Macarıstandakı Macarıstan-Azərbaycan Dostluq Cəmiyyəti, Türkiyədə Türkiyə Azərbaycan Dərnəkləri Federasiyası, Rusiya Federasiyasında Ümumrusiya Azərbaycan Konqresi və Gürcüstanda Marneuli Azərbaycan Mədəniyyət Mərkəzi tərəfindən də rəğbətlə qarşılanmışdır. Xocalı faciəsinin dünya ictimaiyyəti tərəfindən soyqırımı aktı kimi tanınması üçün diaspora təşkilatlarımız Azərbaycan Respublikasının səfirlikləri ilə birlikdə keçiriləcək tədbirlərdə Fond tərəfindən hazırlanmış təbliğat vasitələrinin yayılmasında fəal iştirak etmişlər.

Xocalı soyqırımı haqqında məlumatları dünya ictimaiyyətinə çatdırmaq məqsədilə hesabat dövründə Xarici Ölkələrdə Yaşayan Azərbaycanlılarla İş üzrə Dövlət Komitəsinin və Azərbaycan Respublikasının xarici ölkələrdəki səfirliklərinin dəstəyi ilə dünyanın müxtəlif ölkələrində tədbirlər təşkil edilmişdir. Belə ki, Dövlət Komitəsinin dəstəyi ilə Benelüks Azərbaycanlıları Konqresi Niderland Krallığının Haaqa şəhərində beynəlxalq konfrans təşkil etmiş, Amsterdam şəhərində böyük yürüş-mitinq keçirmişdir. Bundan başqa, Helsinki şəhərində Finlandiya-Azərbaycan Dostluq Cəmiyyəti,  Çexiyada fəaliyyət göstərən “Azəri-Çex” cəmiyyəti, Almaniyanın Köln şəhərində Almaniya Azərbaycan Kültür Ocağı, Heydelberq şəhərində Azərbaycan Kültür Cəmiyyəti, Böyük Britaniyada London Azərbaycan Gənclər Klubu, Danimarkanın Hillerd şəhərində Azərbaycan-Danimarka «Dostluq» Cəmiyyəti, Parisdə Azərbaycan Fransa Gənclik Assosiasiyası, Strasburq şəhərində «Azərbaycan Evi»,  İsveçin Stokholm şəhərində Dünya Azərbaycanlıları Konqresi,  Höteborg şəhərində də İsveç-Azərbaycan Federasiyası, Norveçdə «Xəzər-Yanar» dərnəyi,  İsveçrədəki Azərbaycanlıların Mədəniyyət Mərkəzi, və digər ölkələrdəki diaspor təşkilatlarımız ətərfindən Xocalı soyqırımına həsr olunmuş etiraz aksiyaları, kofnranslar, anım mərasimləri, sərgilər və s. tədbirlər təşkil olunmuşdur.  
Fevralın 25-də Heydər Əliyev Fondunun dəstəyi, Moskva Dövlət Beynəlxalq Münasibətlər İnstitutun (MDBM) Azərbaycanlı Gənclər Klubunun prezidenti Leyla Əliyevanın və Rusiya Azərbaycanlı Gənclərin Əlaqələndirmə Şurasının təşəbbüsü ilə Moskva şəhərinin “Sahibkarlar Ev”ində təşkil edilən, «Xocalısız 15 il»  adlı Xocalı soyqırımı qurbanlarının anma mərasimi keçirililmişdir. Tədbirdə Dövlət Komitəsinin əməkdaşları və Rusiyadakı Azərbaycan diasporunun nümayəndələri də iştirak etmişlər. 
Hesabat dövründə 31 Mart azərbaycanlıların soyqırımı günü ilə bağlı da dünyanın müxtəlif ölkələrində tədbirlər keçirilmişdir. Avropa Azərbaycanlıları Konqresi (AAK) 31 Mart azərbaycanlıların soyqırımı günü ilə bağlı bəyanatla çıxış etmiş, Benilüks Azərbaycanlıları Konqresi Hollandiyanın Roretdam şəhərində 31 Mart-Azərbaycanlıların soyqırımı gününə həsr olunmuş tədbir keçirmişdir. 31 Mart azərbaycanlıların soyqırımı günü ilə bağlı Ümumrusiya Azərbaycan Konqresinin təşəbbüsü ilə Rusiya Federasiyisının Moskva, Sankt-Peterburq, Çeboksarı, Nijni-Novqorod, Volqoqrad, Yekaterinburq, Ulan-Ude, Novosibirsk, Xabarovsk və digər iri şəhərlərində geniş tədbirlər keçirilmişdir. 

Azərbaycanlıların soyqırımı günü ilə əlaqədar Ukrayna, Belarus, Fransa, Böyük Britaniya, ABŞ, Kanada, Türkiyə və digər ölkələrdəki Azərbaycan icmaları tərəfindən də tədbirlər təşkil olunmuşdur.  
2007-ci ilin iyulunda İsveçdə fəaliyyət göstərən Yöteburq-Azərbaycan Sterateji Araşdırmalar Mərkəzi Dağlıq Qarabağdakı erməni separatçılarının qondarma “prezident seçkiləri”ni pisləyən bəyanat yaymışdır. Sənəddə deyilir ki, Azərbaycanın işğal olunmuş ərazisində -Dağlıq Qarabağda separatçıların keçirdikləri “prezident seçkiləri” beynəlxalq hüquqa ziddir və bu addım BMT Təhlükəsizlik Şurasının qətnamələrinə, eləcə də vasitəçilik missiyasını yerinə yetirən ATƏT ölkələrinə qarşı yönəlmiş açıq hörmətsizlikdir. 
Yöteburq-Azərbaycan Strateji Araşdırmalar Mərkəzi İsveç rəsmilərindən, ermənilərin işğal etdikləri Dağlıq Qarabağda törətdikləri vəhşiliklərin ölkə parlamentində müzakirəyə çıxarılmasını və bu cür qondarma “seçkilərin” sülh prosesinə təsirinin araşdırılmasını tələb etmişdir. Eyni zamanda təşkilat İsveç dövlətindən və parlamentindən Dağlıq Qarabağ münaqişəsinin həlli istiqamətində indiyədək qəbul olunmuş beynəlxalq sənədlərin yerinə yetirilməsi istiqamətdə görülən işlərlə tanış olmaq üçün parlamentin arxivinə buraxılmalarını xahiş etmişlər. Müraciət İsveç parlamentinə və ölkənin Baş nazirinə ünvanlanmışdır. 
Dünya Azərbaycanlıları Konqresi də işğal olunmuş Dağlıq Qarabağda erməni separatçılarının keçirdikləri qondarma “prezident seçkiləri”ni pisləyən bəyanat yaymışdır. 
Hollandiyada fəaliyyət göstərən Benilüks Azərbaycanlılar Konqresi Azərbaycan həqiqətlərini Benilüks ölkələrində yaymaq üçün “Açıq qapı” günləri keçirmək qərarına gəlmişdir. Məqsəd Belçika, Hollandiya, Lüksemburq və Avropanın digər ölkələrində yaşayan soydaşlarımızın bu barədə fikirlərini öyrənmək, onları narahat edən problemləri müzakirə etməkdir. Üç aydan bir keçiriləcək “Açıq qapı” günlərində qürbətdə yaşayan azərbaycanlıların diaspor birliklərinin təşkilatlanaraq, ölkəmiz ətrafında daha sıx birləşmələri, fəaliyyətlərinin genişləndirilməsi və bu istiqamətdə daha səmərəli işlər görülməsi ilə bağlı rəy və təkliflər öyrəniləcəkdir. 
Hesabat ili ərzində Azərbaycan diaspor təşkilatları xalqımızın zəngin məldəni irsinin təbliği sahəsində də bir sıra mühüm tədbirlər həyata keçirmişlər. Belə ki, Benilüks Azərbaycanlıları Konqresinin təşəbbüsü ilə iyulun 29-da qurumun Rotterdam şəhərindəki qərargahında bu ölkədə yaşayıb yaradan azərbaycanlı rejissor Ramiz Hindarxlının (Əliyevin) çəkdiyi “Azərbaycan: dünən və bu gün”, ”Azadlığa gedən yol”, “Vətən mənə oğul desə...” sənədli filmləri nümayiş etdirilmişdir. Tamaşaçıların - yerli ictimaiyyətin nümayəndələrinin, Hollandiyada yaşayan soydaşlarımızın və türk diasporu təmsilçilərinin xahişi ilə filmlərin nümayişi bir neçə dəfə təkrar edilmişdir. 

2007-ci ilin avqust ayında Kanada Azərbaycan Dərnəkləri Federasiyasının (KADF) təşəbbüsü ilə bu ölkədə “AzCan TV” adlı Azərbaycan televiziyası açılmışdır. KADF və “Rogers TV” arasında bağlanmış müqaviləyə əsasən, “AzCan TV” sentyabrın 1-dən başlayaraq ilkin mərhələdə həftədə 1 saat olaraq bu yerli televiziyanın nəzdində fəaliyyət göstərəcəkdir. 
2007-ci ilin oktyabrında Avropa Azərbaycanlıları Konqresi Beynəlxalq Yaşıl Xaç Cəmiyyətinin (Green Cross İnternational) idarə heyətinin sədri, keçmiş SSRİ-nin sabiq prezidenti Mixail Qorbaçova müraciət ünvanlamışdır. Konqresin fəallarından olan Vüsalə Hüseynova Beynəlxalq Yaşıl Xaç Cəmiyyəti Baş Assambleyasının toplantısında müraciəti M.Qorbaçova təqdim etmək üçün ABŞ-ın Nyu-Orlean şəhərinə getmişdir. Lakin M.Qorbaçovun mühafizəçiləri müraciətin birbaşa ona təqdim olunmasına imkan verməmişlər. Qorbaçovun protokolunun rəhbəri Aleksandr Likotelə Xocalı faciəsindən bəhs edən kitab təqdim edilmişdir.
***
Hesabat dövrü ərzində xarici ölkələrdə yaşayan azərbaycanlılar mədəni irsimizin təbliğinə, milli-mənəvi dəyərlərimizin qorunması məsələlərinə də xüsusi diqqət göstərmişlər. 

Yanvarın 6-da ABŞ-ın Şantili şəhərində “Ocaq” Azərbaycan Mədəniyyət Assosiasiyası tərəfindən görkəmli şair Səməd Vurğunun 100 illik yubileyinə həsr edilmiş gecə keçirilmişdir. 
Daşkənddəki “Musiqi” nəşriyyatı Muxtar Əşrəfi adına Özbəkistan Dövlət Konservatoriyasının professorları Nərgiz Poladxanovanın “Xüsusi fortepiano” və Ramidə Poladxanovanın “Konsertmeyster ustalığı sinfində opera səhnəsi üzərində iş” kitablarını rus dilində çap etmişdir. 

Hesabat döründə Strasburqda fəaliyyət göstərən Azərbaycan diasporunun təşkilatçılığı ilə “Azərbaycan mətbəxi” adlı gecə keçirilmişdir. UDEES təşkilatı və Fransadakı Azərbaycanlı Tələbələr Assosiasiyasının birgə təşkil etdiyi tədbirdə 100-dən çox qonaq iştirak etmişdir.

Hesabat dövrü ərzində Azərbaycanın milli bayramları dünyanın bir çox ölkələrində yaşayan soydaşlaramız tərəfindən təntənəli şəkildə qeyd olunmuşdur. Berlindəki “Azərbaycan Evi” cəmiyyətinin martın 21-də keçirdiyi “Novruzunuz mübarək” bayram şənliyində Azərbaycan incəsənət ustaları konsert proqramı ilə çıxış etmişlər. Tədbirldə Almaniyanın paytaxtında və onun ətrafında yaşayan həmyerlilərimiz, türk diasporunun təmsilçiləri və Berlin ictimaiyyətinin nümayəndələri iştirak etmişlər. 

Martın 22-də Oldenburg şəhərində, martın 23-də Hamburqdakı Almaniya-Azərbaycan Mədəniyyət Mərkəzində, martın 24-də Köln Azərbaycan-Türk Dayanışma Dərnəyində, martın 25-də Mannhaym şəhərində Azərbaycan və türk icmalarının nümayəndələri tərəfindən Novruz bayramı ilə əlaqədər tədbirlər təşkil olunmuşdur.  

Cari ilin aprel  ayının 1-də Frankfurtdakı Azərbaycan Cəmiyyəti və Köniqştayn şəhərinin Əcnəbilər ilə İş üzrə Komitəsi şəhərin bələdiyyə salonunda Azərbaycan mədəniyyəti gecəsi keçirmişdir. 

Azərbaycanla bağlı həqiqətlərin, mədəniyyətimizin, incəsənətimizin, ədəbiyyatımızın Fransada təbliği sahəsində uğurlu fəaliyyət göstərən Strasburqdakı “Azərbaycan Evi” cəmiyyəti ölkənin məşhur Mark Blok Universiteti ilə əlaqələr qurmuşdur. Cəmiyyət və universitet Azərbaycanla bağlı bir neçə maraqlı tədbir həyata keçirmişdir. 
Hesabat dövründə Avstriyanın Vyana şəhərində Avstriya-Azərbaycan Akademik Birliyinin təşəbbüsü və Avropa Komissiyasının dəstəyi ilə gənclər proqramı həyata keçirilmişdir. Fevralın 4-dən 11-dək keçirilən proqramda Portuqaliya, Slovakiya, Almaniya, Türkiyə və Azərbaycan gənclər təşkilatlarının nümayəndələri iştirak etmişlər. Fevralın 7-də, proqram çərçivəsində Avstriya Xarici Siyasət məsələləri üzrə Akademik Forumla birlikdə “Azərbaycan gecəsi” keçirilmişdir. 
Yanvar ayının 24-də Strasburq şəhərində "Nizami Gəncəvi və Dünya Mədəniyyəti" mövzusunda konfrans keçirilmişdir. Tədbirin təşkilatçıları Strasburqda fəaliyyət göstərən “Azərbaycan Evi” və Strasburq Türkologiya Departamenti olmuşdur. 

Fevralın 21-də «Beynəlxalq Ana dili Günü» çərçivəsində Ukrayna Müdafiə Nazirliyinin Mərkəzi Mədəniyyət evində “Dil palitrası” mədəni-yaradıcılıq aksiyası keçirilmişdir. Mədəniyyət və Turizm Nazirliyinin keçirdiyi tədbirdə Azərbaycan, Belarus, gürcü, macar, yəhudi, moldovan, alman, rus və digər diasporların nümayəndələri iştirak etmişlər. Ölkəmizi konsertdə Ukrayna Azərbaycanlıları Konqresinin “Azərbaycan” kvarteti uğurla təmsil etmişdir. 

2007-ci ilin aprel ayının 9-da Azərbayca-İsrail Beynəlxalq Assosiasiyasının təsis qurultayı ilə əlaqədar Xayfa şəhərində Azərbaycan incəsənət ustalarının böyük konsert proqramı təşkil olunmuşdur. 800 nəfərdən çox Azərbaycandan köçmüş yəhudinin iştirak etdiyi kosertdə Xayfa şəhərinin meri cənab Yona Lav da iştirak etmişdir. Azərbayca-İsrail Beynəlxalq Assosiasiyasının təsis qurultayı  çərçivəsində  qurultayının keçirildiyi salonda xalqımızın zəngin mədəni irsini əks etdirən rəsm sərgisi də təşkil olunmuşdur. 

Martın 23-də Ukrayna Azərbaycanlıları Konqresi Novruz bayramı münasibətilə konsert təşkil etmişlər. Ukrayna Təhlükəsizlik Xidmətinin Mədəniyyət evində keçirilən konsertdən əvvəl iştirakçılar Azərbaycan Respublikası  Prezidenti cənab  İlham Əliyevin Novruz bayramı münasibətilə Azərbaycan xalqına təbrikinin mətni diqqətə çatdırılmışdır. 

Hesabat dövrü ərzində Xarkovdakı “Dostluq” Azərbaycan-Ukrayna cəmiyyətinin təşkilatçılığı ilə Xarkov İncəsənət Muzeyinin sərgi salonlarında istedadlı həmvətənimiz, rəssam Anar Əliyevin fərdi sərgisi keçirilmişdir. 

Rusiya Federasiyasının  Moskva Dövlət Universitetində keçirilmiş “XX əsrin sonu - XXI əsrin əvvəllərinin ümumi tarixi” Beynəlxalq elm müsabiqəsi keçirilmişdir.   Soydaşımız Macarıstanda yaşayan Vüqar Seyidov “XX əsrin əvvəllərində Bakı neft qovşağı: problemin arxiv bazasının müasir vəziyyəti”, Nəzrin Şakirzadə isə “Azərbaycan Respublikası xarici siyasi və xarici iqtisadi proseslərdə (1991-2006)” adlı tədqiqat işlərinə görə  Beynəlxalq elm müsabiqəsinin qalibləri olmuşlar. 

Fevralın 11-də Kanadanın Toronto şəhərində fəaliyyət göstərən «Həftə sonu» məktəbinin şagird və valideynlərinin iştiraki ilə Azərbaycan Təhsil və Mədəniyyət Mərkəzinin iclası keçirilmişdir. İclasda çıxış edənlər məktəbin fəaliyyəti, eləcə də gələcək nəslin inkişafında ana dilinin öyrənilməsinin əhəmiyyəti barədə danışmışlar. 

Aprelin 23-də Toronto şəhərindəki Yapon Mədəniyyət Mərkəzində Türk icmaları ilə birgə təşkil olunmuş ənənəvi «Uşaq bayramı»nda Azərbaycan Mədəniyyət və Təhsil Mərkəzinin nəzdindəki rəqs dərnəyinin və «Həftə sonu» məktəbinin şagirdləri də fəal iştirak etmişlər. Bayram tədbirində milli rəqslərimiz, habelə Azərbaycan haqqında videofilm nümayiş etdirilmişdir. 

Misir Ərəb Respublikasının paytaxtı Qahirə şəhərindəki Ayn-Şəms Universitetinin dillər fakültəsində keçirilmiş XXVI Xalqlar günü festivalında azərbaycanlı tələbələrin «Vətən» Cəmiyyəti birinci yeri tutmuşdur. Festivalda tələbələrimiz Azərbaycan üçün ayrılmış guşənin girişini Qoşa qala qapısının maketi ilə bəzəmiş, Azərbaycanın tarixini və müasir dövrünü əks etdirən stendlər hazırlamışdılar. 

Hesabat dövrü ərzində xarici ölkələrdəki diaspor təşkilatlarımız tərəfindən «Novruz» bayramı, «Respublika Günü», «Milli Qurtuluş Gününü» diaspor təşkilatlarımız elmi-praktik konfranslar, konsert proqramları və digər bu kimi tədbirlərlə qeyd etmişlər. 

Azərbaycan icmaları müxtəlif ölkələrdə keçirilən beynəlxalq mədəniyyət festivallarında da fəal iştirak edir, xalqımızın zəngin mədəni irsini tanıtmağa çalışır. Belə ki, 2007-ci il sentyabrın 7-8-də ABŞ-ın Hyuston şəhərində türkdilli xalqların festivalı keçirilmişdir. Hyuston-Bakı Qardaşlaşmış Şəhərlər Assosiasiyasının üzvləri Azərbaycandan gətirilmiş və milli ənənələrə uyğun müxtəlif suvenirlər, əl işləri ilə bəzədilmiş guşə yaratmışlar. İştirakçılara Azərbaycan haqqında sənədli film nümayiş etdirilmişdir. Valideynlərin rahatlığı üçün uşaq guşəsi də yaradılmışdır. Festivalda Azərbaycanla yanaşı, Türkiyə, Qazaxıstan, Qırğızıstan, Özbəkistan, Türkmənistan və Bosniya-Herseqovinanın mədəniyyət və incəsənət nümunələri də nümayiş etdirilmişdir. Ümumilikdə 7 mindən çox yerli əhali türk xalqlarının mədəniyyəti, qonaqpərvərliyi, mətbəxi, milli rəqsləri, musiqisi ilə tanışlıq imkanı əldə etmişdir. 

Sentyabr ayında Amsterdamda Azərbaycan dilinin tədris ediləcəyi məktəb açılmışdır. Hər bazar günü 4 saat Azərbaycan dilinin tədris olunacağı məktəbdə bu ölkədə yaşayan azərbaycanlı uşaqlarla yanaşı, İraq türkmənlərinin uşaqları da 2 saat müddətində ana dilimizi öyrənəcəklər. Digər 2 saat ərzində isə yaşlılara bu dil tədris ediləcəkdir. Benilüks Azərbaycanlıları Konqresinin  xüsusi səyi sayəsində açılmış məktəb ilk vaxtlar qurumda təmsil olunan Türkmən Federasiyasının Amsterdamdakı qərargahında fəaliyyət göstərəcəkdir. Yaxın gələcəkdə məktəb üçün ayrıca bina və otaqların ayrılması nəzərdə tutulmuşdur.

Sentyabrın 16-da Almaniyanın Maynts şəhərində milli azlıqların beynəlxalq festivalı keçirilmişdir. Maynts şəhər bələdiyyəsinin keçirdiyi festivalda Azərbaycanı Maynts-Azərbaycan Dostluq Cəmiyyəti təmsil etmişdir. Tədbirdə bir sıra ölkələrin Almaniyadakı səfirliklərinin, beynəlxalq qurumların, insan hüquqları üzrə müdafiə təşkilatlarının, Maynts şəhərində fəaliyyət göstərən diaspor cəmiyyətlərinin nümayəndələri, şəhərin bələdiyyə başçısı Yens Boytel və başqaları iştirak etmişlər. Tədbirdə ümumilikdə 34 dövlətin tanıtım stendi və 25 ölkənin folklor və rəqs qrupları iştirak etmişlər. Maynts-Azərbaycan Dostluq Cəmiyyətinin rəqs qrupunun ifasında Azərbaycanın milli rəqsləri tədbir iştirakçıları tərəfindən maraqla qarşılanmışdır. 

Oktyabr ayında ABŞ-ın Kaliforniya ştatının İrvin şəhər rəhbərliyinin təşəbbüsü və təşkilatçılığı ilə keçirilən “İrvine Global Village” festivalında ilk dəfə olaraq soydaşlarımız da iştirak etmişlər. Amerika Azərbaycanlıları Şurasının nümayəndələri festival çərçivəsində Azərbaycan guşəsi yaratmışlar. Burada Azərbaycanın qədim və zəngin tarixi, ədəbiyyatı, mədəniyyəti, coğrafiyası, həmçinin turizm imkanları barədə qonaqlara ətraflı məlumat verilmişdir. 
Oktyabrın 20-də Hollandiyada Avropa Azərbaycan Qadınları İttifaqının ölkəmizin səfirliyi ilə birgə təşkil etdiyi və respublikamızın müstəqillik gününə həsr olunmuş Azərbaycan günü keçirilmişdir. Həmin gün Haaqa sakinləri Niderlanddakı Azərbaycan diasporunun dəstəyi ilə hazırlanan konserti dinləmişlər. Konsertdə Hollandiyada yaşayan bəstəkar-müğənni Elxan Rzayev çıxış etmişdir. 

2007-ci il noyabrın 9-da mərkəzi Brüsseldə yerləşən Azərbaycanlı Tələbələrin Avropa Forumunun (ATAF) Strasburq şöbəsi bu şəhərdə Azərbaycan gecəsi təşkil etmişdir. Fransanın Stras-Europe təşkilatı ilə birgə keçirilən gecədə Azərbaycanla bağlı təbliğat lövhəsi qurulmuş, mahnılarımız səsləndirilmişdir. 
Tədbirin əsas məqsədi fransızlara Azərbaycan mədəniyyətini tanıtmaqla yanaşı, Strasburqa yeni gəlmiş azərbaycanlı tələbələrlə yaxından tanış olmaq, Fransanın digər şəhərlərində yaşayan azərbaycanlılarla sıx əlaqə yaratmaq və bu ölkədəki azərbaycanlıların fəaliyyətinin əlaqələndirilməsinin səviyyəsini yüksəltməkdən ibarət olmuşdur. Tədbirdə Paris, Mulhouse, Metz və s. şəhərlərdən nümayəndələr, Strasburqda yaşayan və təhsil alan azərbaycanlılarla yanaşı, fransız və xarici qonaqlar da iştirak etmişlər. 
2007-ci il noyabrın 3-də Kopenhagen şəhərində Danimarkanın Əcnəbilərlə İş üzrə Mərkəzində Azərbaycanla tanışlıq günü keçirilmişdir. Tədbirdə azərbaycanlı musiqiçilərin ifasında klassik Avropa və milli musiqmizdən parçalar səsləndirilmiş, azərbaycanlı rəssamların sərgisi təşkil olunmuşdur. 
Xarici ölkələrdə fəaliyyət göstərən Azərbaycan diaspor təşkilatları Azərbaycanın tarixi şəxsiyyətlərini də unutmur/. onların fəaliyyəti haqqında yaşadıqları ölkələrin ictimaiyyətini məlumatlandırmağa çalışır, xatirələrini ehtiramla yad edirlər. 2007-ci ilin dekabrında Azərbaycan xalqının ümummilli lider Heydər Əliyevin vəfatının 4-cü ildönümü bir çox diaspor təşkilatları tərəfindən anılmışdır.  Dekabrın 12-də Londonda fəaliyyət göstərən “Caspian-Xəzri” Azərbaycan məktəbində, Çexiyanın Brno şəhərində Azərbaycan xalqının milli lideri Heydər Əliyevin anım günü qeyd olunmuşdur. Azərbaycanın Çexiyadakı səfirliyinin dəstəyi və “Çexiyada Təhsil Alan Azərbaycanlı Tələbələr Birliyinin” təşkil etdiyi tədbirə Brno şəhər rəsmiləri, universitet müəllimləri, tələbə və soydaşlarımız dəvət olunmuşlar. Azərbaycanlı tələbələr “Kojenski Ustav a detsky domov” uşaq evini ziyarətdən sonra Çexiyanın ilk prezidenti, filosof Tomaş Qariq Masarikin abidəsi önünə əklil qoymaqla Masarikin və Heydər Əliyevin əziz xatirəsini yad etmişlər. 
Tallində fəaliyyət göstərən “Aydan” Estoniya-Azərbaycan Dostluq Cəmiyyəti tərəfindən milli liderin xatirəsinə həsr olunmuş tədbir keçirməklə yanaşı, Heydər Əliyev haqqında hazırlanmış film və fotosərgi nümayiş etdirilmişdir. Estoniyadakı Akademik Z.Əliyeva adına Şərq Mədəniyyəti İnstitutu ulu öndərin fəaliyyətinə həsr olunmuş konfrans keçirmişdir. Litva Azərbaycanlıları Cəmiyyətinin və “Günəş” cəmiyyətinin üzvləri dahi şəxsiyyətin xatirəsinə həsr olunmuş anım əmrasimləri təşkil etmişlər. Azərbaycan səfirliyinin dəstəyi ilə Latviyada “Azəri-Vəhdət” cəmiyyəti və “Ocaq” Mədəniyyət Mərkəzi ulu öndərin xatirəsinə həsr olunmuş yığıncaqla bərabər, Heydər Əliyevin həyatının və fəaliyyətinin müxtəlif dövrlərini əks etdirən fotosərgi təşkil etmişdir. 
Niderland Krallığının Amsterdam şəhərində isə dekabrın 15-də “Ana Vətən” cəmiyyəti tərəfindən ümummilli lider Heydər Əliyevin anım mərasimi keçirilmişdir. Tədbirdə cəmiyyətin üzvləri, bu ölkədə yaşayan soydaşlarımız və KİV nümayəndələri iştirak etmişlər. 
Birləşmiş Ərəb Əmirliyinin Dubay şəhərində fəaliyyət göstərən Azərbaycan Cəmiyyəti ümummilli lider Heydər Əliyevin vəfatının dördüncü ildönümü ilə əlaqədar anma mərasimi keçirmişdir. Tədbirdə Birləşmiş Ərəb Əmirliyində yaşayan türk və türkmən diaspor təşkilatlarının nümayəndələri də iştirak etmişlər. 
Türk Dövlət və Cəmiyyətlərinin XI Dostluq, Qardaşlıq və Əməkdaşlıq Qurultayı
Azərbaycan Respublikası Prezidentinin təşəbbüsü ilə 17-18-19 noyabr 2007-ci il tarixində Bakı şəhərində Türk Dövlət və Cəmiyyətlərinin XI Dostluq, Qardaşlıq və Əməkdaşlıq Qurultayı keçirilmişdir. Qurultaya müstəqil Türkdilli dövlətlərin dövlət və hökumət rəsmiləri, Muxtar və Federal Türkdilli dövlətlərin, Muxtar Türkdilli vilayətlərin nümayəndələri, millət vəkilləri, ictimai birlik və qeyri-hökumət təşkilatlarının, xarici ölkələrdə fəaliyyət göstərən nüfuzlu Azərbaycan və Türk icmalarının rəhbərləri dəvət olunmuşdur. 

Qurultay çərçivəsində Türkdilli xalqlar arasında elm, texnika, mədəniyyət, təhsil, iqtisadiyyat, ticarət, turizm və maliyyə sahələrində əməkdaşlıq, Türk dünyasının mədəni irsinin təbliği, Türk gəncliyinin qarşısında duran vəzifələr, onların milli ruhda tərbiyə olunması problemləri, müasir qloballaşma proseslərinin xalqlarımızın həyatına təsiri ilə bağlı məsələlər müzakirə edilmişdir. Qurultayda Türk dünyasını narahat edən bir sıra digər problemlər - Ermənistan-Azərbaycan, Dağlıq Qarabağ münaqişəsi, Şimali Kiprin beynəlxalq təcriddən çıxarılması, İraq və Əfqanıstanda yaşayan türkdilli xalqların vəziyyəti, Ahıska türklərinin öz tarixi torpaqlarına qayıdışı sahəsində mövcud olan çətinliklərlə də bağlı fikir mübadiləsi aparılmış, bir sıra mühüm sənədlər qəbul edilmişdir. 

30 ölkədən 550 nəfər nümayəndə və qonağın dəvət olunduğu qurultayın işində Azərbaycan Respublikasının Prezidenti cənab İlham Əliyev, Türkiyə Respublikasının Baş naziri cənab Rəcəb Tayyib Ərdoğan, Şimali Kipr Türk xalqının lideri, cümhurbaşqanı Mehmet Əli Tələt, Türkiyə Respublikasının 9-cu Prezidenti Süleyman Dəmirəl, habelə Türkdilli dövlətlərin yüksək dövlət və hökumət nümayəndələri iştirak etmişlər.  

2007-ci il noyabr ayının 17-də Türk Dövlət və Cəmiyyətlərinin XI Dostluq, Qardaşlıq və Əməkdaşlıq Qurultayı «Gülüstan» Sarayında öz işinə başlamışdır. 

Açılış mərasimində Türkmənistan Nazirlər Kabineti sədrinin müavini Xıdır Saparlıyev, Qırğızıstanın təhsil və elm naziri Kanıbek Osmonaliyev, Qazaxıstan mədəniyyət və informasiya nazirinin müavini Askar Buribayev də çıxış edərək Qurultayın əhəmiyyəti barədə fikirlərini bölüşmüş, öz ölkələrinin rəhbərliyinin təbriklərini çatdırmışlar. 

Qurultayın rəsmi açılış mərasimində Azərbaycan Prezidenti İlham Əliyevə, Türkiyənin Baş naziri Rəcəb Tayyib Ərdoğana türkdilli dövlətlər və xalqlar arasında dostluq, qardaşlıq və əməkdaşlıq münasibətlərinin inkişafı sahəsindəki xidmətlərinə görə TÜDEV adından "Orxon-Yenisey" mükafatı təqdim olunmuşdur. 

İkinci gün – noyabr ayının 18-də Komissiyaların iclasları keçirilmişdir. Komissiya iclaslarında türkdilli ölkələr arasında münasibətlərin müxtəlif sahələri ilə (komissiyaların adlarına və təyinatlarına müvafiq qaydada)  bağlı məruzələr dinlənilmiş, rəy və təkliflər irəli sürülmüşdür. Hər bir komissiyanın iclasının sonunda komissiyanın yekun hesabatı qəbul edilmişdir. Komissiyaların yekun hesabatları Qurultayın Baş Assambleyasına təqdim edilmiş və onların əsasında qurultayın yekun hesabatı hazırlanmışdır. 

Üçüncü gün – noyabr ayının 19-da «Gülüstan» Sarayında Qurultayın yekun iclası keçirilmişdir. Bu toplantıda qurultayın yekun hesabatı, habelə ermənilərin soyqırım iddiaları ilə bağlı Bəyanatın mətni müzakirə və qəbul edilmişdir.

Qurultay sənədlərinin qəbul edilməsindən sonra qurultayın işi başa çatdırmışlır. 

